
FRÉTTABRÉF

5. tbl. starfsársins 2008-2009

FAAS    

Félag áhugafólks og aðstandenda 

Alzheimerssjúklinga og annarra 

skyldra sjúkdóma
 
Fræðslufundur

Verður haldinn þriðjudaginn þann 17. mars 2009 kl. 20:00 

í Safnaðarheimili Áskirkju, Vesturbrún - 104 Reykjavík
Húsið verður opnað kl. 19:30

Dagskrá

1. Fundur settur, María Jónsdóttir formaður

2. Stefna og skipulag í öldrunarþjónustu

      Lára Björnsdóttir sviðsstjóri velferðarsviðs hjá félags- og  

      tryggingamálaráðuneytinu heldur erindi og svarar fyrirspurnum 

3. Tónlist

4. Önnur mál

Allir eru velkomnir og takið með ykkur gesti.

Kaffi í boði FAAS

Kæru félagar.

Svava Aradóttir hefur frá og með 1. febrúar 2009 verið ráðin framkvæmdastjóri FAAS. Svava sem er hjúkrunarfræðingur að mennt, hefur sérhæft sig í umönnun fólks með heilabilun og hefur hún sinnt þeim störfum um árabil. Svava rak í mörg ár fræðslu- og ráðgjafafyrirtækið Nordic Lights og hélt fjölmörg námskeið um heilabilun og umönnun fólks með heilabilunarsjúkdóma fyrir starfsfólk og aðstandendur. Í framtíðinni getur FAAS því boðið stofnunum, aðstandendum og öðrum áhugasömum markvissa fræðslu um sjúkdómana sem Svava mun sjá um. Þetta verður betur kynnt síðar á heimasíðu félagsins .

Það hefur verið draumur félagsins að byggja upp öflugt tengslanet og fræðslu um allt land og ætlar Svava meðal annars að hjálpa okkur við það eins og margt, margt fleira. Í fyrstu mun Svava vera í hlutastarfi, en frá og með 1. maí nk. verður hún í fullu starfi og mun þá verða með fastann símatíma.  Við bjóðum Svövu velkomna til starfa hjá FAAS. Netfang hennar er: svava@alzheimer.is
Eins og fram hefur komið hefur Félags og Tryggingarmálaráðuneytið tekið við málefnum fólks með heilabilun. Lára Björnsdóttir er starfsmaður þar og ætlar að halda fræðsluerindi og svara fyrirspurnum á fundinum þann 17 mars. Við hvetjum Félagsmenn til að nota þetta tækifæri til að fræðast um þau málefni sem á okkur brenna.

Bestu kveðjur frá stjórn FAAS 

María Th. Jónsdóttir

Ný dagdvöl opnar á Selfossi

Sveitarfélagið Áborg vinnur nú að opnun dagdvalar fyrir fólk með heilabilun. FAAS fagnar ákvörðun sveitarfélagsins og lýsir ánægju sinni yfir framtaki þess. FAAS lagði sitt af mörkum við undirbúning frmkvæmdarinnar, m.a. með ráðgjöf og tillögum um breytingar á húsnæði. Búið er að auglýsa eftir forstöðumanni dagdvalarinnar og stefnt er að því að rekstur hefjist mjög fljótlega. Gert er ráð fyrir að í húsinu sem stendur við Vallholt á Selfossi, geti 10 einstaklingar með heilabilun dvalið á degi hverjum. FAAS óskar starfseminni alls hins besta og hlakkar til samstarfsins í framtíðinni.

Aðalfundur FAAS

Aðalfundur félagsins verður haldinn 13. maí n.k. og verður hann auglýstur sérstaklega með góðum fyrirvara.

Auk venjulegra aðalfundarstarfa verður kynning á nýútkominni bók, Hjúkrunarheimili - leiðbeiningar og fróðleikur fyrir fjölskyldur á tímamótum. Í bókinni er varpað ljósi á þá kosti sem öldruðum og fjölskyldum þeirra bjóðast þegar spurningin um flutning á hjúkrunarheimili kemur upp. Höfundar bókarinnar eru sjö hjúkrunarfræðingar sem allar hafa starfað við öldrunarhjúkrun í mörg ár. Ritstjóri bókarinnar er Margrét Gústafsdóttir.

Minnt er á að tillögur að lagabreytingum verða að hafa borist á skrifstofu félagsins eigi síðar en 1. maí n.k. netfang:  skrifstofa@alzheimer.is    Lög félagsins er að finna á heimasíðu FAAS www.alzheimer.is 
Tveir stjórnarmenn ganga nú úr stjórn félagsins og gefa þeir ekki kost á sér til endurkjörs. Félagið þarfnast því áhugsamra einstaklinga sem vilja leggja því lið með stjórnarsetu næstu tvö árin. Sömuleiðis er laust eitt varamannasæti til eins árs. Mætið endilega á aðalfund og gefið kost á ykkur, eða komið með ábendingar á netfangið : skrifstofa@alzheimer.is
Starfsemi FAAS utan Reykjavíkursvæðisins

Stjórn FAAS hefur mikinn áhuga á að efla starfsemi félagsins á landsbyggðinni og hefur áform um að stuðla að stofnun deilda víðsvegar um landið. FAAS-AN, félag aðstandenda sem starfaði á Akureyri um tíma var formlega lagt niður á dögunum. Þeim einstaklingum sem unnu gott verk við að halda uppi starfi FAAS-AN eru þökkuð óeigingjörn störf í þágu málefnisins. Nú hafa nokkrir einstaklingar á Akureyri tekið sig saman um að blása nýju lífi í starfsemina fyrir norðan og boða til fundar þann 6. maí sem jafnframt því að vera fræðslu og upplýsingafundur gæti orðið stofnfundur deildar FAAS á Akureyri og þá jafnframt stofnfundur fyrstu aðildardeildar FAAS á landbyggðinni. Fundurinn verður sérstaklega auglýstur á svæðinu, en norðanfólk er hvatt til þess að taka kvöldið frá! Á næstu mánuðum mun FAAS stuðla að stofnun deilda víðar um landið. 

Ábendingar og tillögur um það eru vel þegnar á skrifstofa@alzheimer.is 
MINNINGARKORT

Símar 533-1088 og 898-5819
Veittar eru upplýsingar og ráðgjöf í sömu símum.

Netföng (e-mail): 

faas@alzheimer.is , skrifstofa@alzheimer.is

Vefsíða: www.alzheimer.is

Póstfang: Hátún 10b, 105 Reykjavík átúni 10b | 105 Reykjavík
Til sölu hjá félaginu 

Bækurnar;  

Að endurvekja lífsneistann hjá fólki með heilabilun

Í skugga Alzheimers

Hvers vegna svarar þú ekki, afi?

KAREN - Í viðjum Alzheimers

Umönnun fólks sem þjáist af heilabilun

Þegar á reynir

Ný sýn á heilabilun - einstaklingurinn í öndvegi

Heilabilun

Í öðru landi

Markmiðskort, Tækifæriskort

Barmmerki og fleira.

